
MARANGAPHANDA

Nga tshifhinga tsha khandiso ya 7 (vhusumbe) ya ‘Under the Boabab’, ro
sedzesa kha mbuelo dza u vhulunga kha muthu zwawe khathihi na pulane
dza Tshikwama tsha Lushaka (National Treasury) dza u thoma akhaundu
dza u vhulunga masheleni dzine dzi si vhe na muthelo dzo livhiswaho kha
u pfufha tshanduko ya u bva kha maitele a u sa vhulunga hu tshi livhiwa
kha maitele a u vhulunga ho khwathaho. Ndeme ya u vhulunga masheleni
khathihi na mushumo une u vhulunga uhu ha ita kha u nea muthu tshikhala
tsha u langa vhumatshelo hawe siani la zwa masheleni na zwone zwo
ombedzelwa kha khandiso ya 8 (vhumalo) ya ‘Under the Boabab’ he ra
do dzhiela ntha ndeme ya u wana ngeletshedzo ya phurofeshenala nga
murahu ha musi muthu o no awela kana u rithaya, khathihi na vhuimo vhu
si havhudi vhune vhunzhi ha vhadzulapo vha Afrika Tshipembe vha di
wana vhe khaho nga mulandu wa u balelwa havho u ita nzudzanyelo dzo
teaho, hune kanzhi zwa vha vhea kha vhuimo vhu si havhudi zwi tshi da
kha vhumatshelo havho siani Ja masheleni.

Fhedziha, tsheo ya u thoma u vhulunga na u dzhia ndango ya vhumatshelo
hau siani Ja zwa masheleni, kanzhi i tshimbilelana na u ya wa toda
ngeletshedzo kha vhapulani vha zwa masheleni, nahone hu na dzinwe
mbudziso dzine vha fanela u dzi vhudzisa kha vhaeletshedzi vhavho u
itela uri nga murahu vha do kona u do hwesa avho vhapulani vhavho
vha zwa masheleni vhudifhinduleli kha ngeletshedzo ye vha do vha nea.
Tsha u tou thoma, ndi zwa ndeme u divha uri hone uyu mueletshedzi
wa zwa masheleni o dinwalisa naa, Vhanetshedzi vha Tshumelo dza

zwa Masheleni fhano Afrika Tshipembe vha tea u dinwalisa kha Bodo
ya Tshumelo ya zwa Masheleni ( Financial Services Board). Arali e
mueletshedzi wa zwa masheleni o dinwalisaho, vha vha na vhuanzi ha
uri muthu ane vha khou shuma nae, u na ndalukano na tshenzhemo yo
teaho zwine zwa swikelela thodea dzo tiwaho nga Mulayo wa Tshumelo
ya Ngeletshedzo na u dzhenelela kha zwa Masheleni wa vhu 37 wa 2002
(Financial Advisory and Intermediary Services Act No. 37 of 2002).

Vharengi vha tea hafhu u divha arali mueletshedzi wa zwa masheleni
0 tevhedzela maitele a zwitenwa zwa rathi a u divha tshiimo tsha zwa
masheleni tsha murengi tsha tshenetsho tshifhinga u itela uri tshikhala
tshi re vhukati ha nyimele yavho ya zwino na mbuelo dzine vha khou
dzi lavhelela tshi vhe yone thikho ya pulane ya zwa masheleni. Kha
vha dovhe hafhu vha lingedze u fhata vhushaka ha phurofeshenala na
mueletshedzi wa zwa masheleni, vha kone u langa ndavhelelo nga u
bvisela khagala zwidodombedzwa zwa u davhidzana hune ha khou
itea zwazwino hune ha do vha ha ndeme kha u bvela phanda zwavhudi
ha pulane inwe na inwe ya zwa masheleni. Kulangele kwa ndavhelelo
ku bvela phanda kwa kwama tshitenwa tsha ndeme tsha thikho ine
mueletshedzi wa zwa masheleni a ta ngatsho mbadelo dzawe, na uri
ndi zwifhio zwine mueletshedzi wa zwa masheleni a tea u netshedza nga
murahu ha mbadelo idzo.

Mbudziso inwe ya ndeme ine vha tea u i vhudzisa mueletshedzi wa zwa
masheleni wavho, ndi ya mbadelo dzine dza tea u badelwa kha tshumelo
iyo ine a khou i themendela, na uri mbadelo idzo dzi kwama hani
kushumele kwa tshumelo iyo. Fhedziha, musi vho

no ita izwi zwothe, tshinwe tshitenwa

tsha ndemesa ndi tsha uri hone vha

khou fushea naa uri uyu mueletshedzi

wa zwa masheleni wavho u a kona u

falutshedza uri ndi ngani tshumelo iyo

ye ya fhedza yo themendelwa i yone

yo teaho u ya nga thodea na nyimele

yavho, na uri vho vhewa kha vhuimo vhune

vha a kona u dzhia tsheo yo teaho.



NZULELENGUDWA YA 1

U PFESESA NYILEDZO DZI RE HONE KHA PHOLISI YA
ENDAWUMENTHE.

Tshifhinga tsha nyiledzo kha pholisi ya endawumenthe hu ambiwa
tshifhinga tshitukusa tshine khonthiraka ya pholisi ya endawumenthe
ya nga dzhiwa ngatsho. U ya nga milayo ya zwino, tshifhinga tsha
nyiledzo tsha fhasisa ndi minwaha mitanu. Nga tshifhinga tshenetshi
tsha nyiledzo tsha minwaha mitanu, khamphani ya ndindakhombo i
nga di hanela mubindudzi a tshi phumula pholisi Iwa tshothe kana
u hadzima masheleni othe e a a bindudza. Zwi tshi ya phanda, arali
mubindudzi o engedza masheleni ane a a badela nga nwedzi kana
nga nwaha nga 20% kana u fhira kha nwaha wo fhiraho, hu dovha
hafhu ha vha na nyiledzo ntswa ya minwaha mitanu. Hezwi zwi
amba uri pholisi ya endawumenthe ya minnwaha mitanu (5), i nga
fhedzisela yo no vha pholisi ya minwaha ya malo (8) kana ya tahe
(9) nga mulandu wa uri u engedza mbadelo yau ya nga nwedzi zwi
vho fhira tshikalo tsha zwo tendelwaho. Tshifhinga tshothe kha vha
vhone zwauri Munetshedzi wa Tshumelo dza zwa Masheleni wavho
u khou kona u vha talutshedza nga ha masiandoitwa othe ane a vha
hone musi u tshi khou bindudza kha pholisi ya endawumenthe, nga
maanda musi zwi tshi da kha fhungo la u likhwideitha li kwamaho
pholisi na thodea dzavho dza u do kona u swikelela ayo masheleni
tshifhingani tshi daho.

NZULELE YA VHO F

@ Mafhungo ngoho

Nga murahu ha u dirula mushumo, muvhigi wa mulandu o bindudza
masheleni a swikaho R200 000 kha pholisi ya endawumenthe, nga
murahu ha themendelo ya muimeleli wa muhuwelelwa. Muvhigi wa
mulandu o divhadza ino Ofisi uri muhumbulo wawe muhulwane wo vha
u wa u wana masheleni ayo nga murahu ha tshifhinga tsha minwaha
mitanu, nga murahu ha musi o pfesesa uri zwi a konadzea uri a kone
u swikelela masheleni ayo tshifhinga tshinwe na tshinwe musi a tshi a
foda. Nga murahu ha musi pholisi yo no thoma, muvhigi wa mulandu o
swika he a do dzhia tshipida tsha masheleni e a do a vhulunga luthihi
a dovha hafhu a ita na khadzimiso ya masheleni luthihi. Muvhigi wa
mulandu o lingedza u fumbula masheleni lwa vhuraru nga murahu ha
musi 0 vha a tshi humbula uri zwi a konadzea uri a bvise masheleni u ya
nga hune a funa ngaho. Nga murahu ha musi a songo pfa tshithu u bva
kha muhuwelelwa zwi tshi da kha khumbelo yawe, muvhigi wa mulandu
o do dalela ofisi dza muhuwelelwa he a do falutshedzwa uri a nga si
kone u dovha hafhu a bvisa manwe masheleni kha phalisi iyo na uri ayo
masheleni o salaho a do wanala fhedzi musi pholisi yo no vhibva nga
2019. Nga mulandu wa u pfa a songo farea zwavhudi nga zwenezwi,
muvhigi wa mulandu o mbo di vhiga mulandu kha ino Ofisi.

E Ndila yashu ya u phalala

Muhuwelelwa o humbelwa uria sumbedze u tevhedzela hawe mbetshelwa
dza Khoudu ya Vhudifari ya Vhaimeleli na Vhanetshedzi vha Tshumelo
dza zwa Masheleni vho Tendelwaho (General Code of Conduct for
Authorised Financial Services Providers and Representatives (‘Code’),
nga u netshedza manwalo a sumbedzaho uri muvhigi wa mulandu o
vha o divhadzwa nga ha lushaka Ilwa tshumelo ye ya themendelwa, ho
sedzwa nga maanda nyiledzo na phimo dzi re hone. Muhuwelelwa o
humbelwa uri a netshedze manwalo ane a tikedza uri ndi ngani tshumelo
iyo yo dzhiiwa sa yoneyone musi ho sedzwa nyimele ya zwa masheleni
ya muvhigi wa mulandu.

Muhuwelelwa, a si khou fhindula mafhungo ane a khou ambiwa nga hao
kha vhudavhidzani ho bulwaho afho ntha, o vhuya murahu kha ino Ofisi a
tenda uri u do tandulula fhungo iJi na muvhigi wa mulandu. Thandululo ya
hone yo vha i linganaho na masheleni o salaho kha pholisi.

@ Zwe ra guda

1. Murengi u tea u pfesesa nyiledzo kana phimo dzi re hone kha
tshumelo ya zwa masheleni ine ya khou themendelwa tshifhinga
tshothe, u fana na idzo dzi re hone kha pholisi ya endawumenthe.

2. Ngauralo, murengi munwe na munwe u tea u pfa o fushea kha
fhungo Ja uri masheleni ane a khou tea u bindudzwa ha nga do
fodea hafthu phanda ha duvha Ja musi phalisi i tshi vhibva, na
uri ho itwa nzudzanyo dzo teaho dza thodea inwe na inwe ya
masheleni ine i nga da i songo lavhelelwa.

3. Aralinga mulandu wa zwinwe zwiitisi, wa diwana u tshi khou tea u
swikelela masheleni a pholisi ya endawumenthe, u tea u humbula
nga ha zwine zwa nga fodea sa izwi hu sa nga do dovha hafhu ha
vha na tshinwe tshikhala kha tshifhinga tshenetsho tsha nyiledzo.

NZULELENGUDWA YA 2

NDINDAKHOMBO YA NNDU | TEA U VHA NA THIKHO YO
KHWATHAHO

Pholisi ya ndindakhombo ya nndu yo katelaho zwothe i tsireledza
nndu yavho kha khombo ya u tshinyadzwa ha tshifhato, hu tshi
katelwa tshinyalelo i vhangwaho nga mulilo, tshinyalelo ya madumbu
kana u thuthuba ha gizara. Zwi tshi ya phanda, ndindakhombo iyi
kanzhi i vha khombekhombe arali vha tshi khou ita khumbelo ya u
hadzima masheleni a u renga nndu. Fhedziha, zwi tea u divhiwa uri
vhukhakhi vhunwe na vhuriwe ho vhangwaho nga zwishumiswa zwa
u fhata zwine zwi si vhe zwa maimo a ntha, dizaini kana mushumo
wo itwaho une u si vhe wavhudi, a zwi kateliwi kha ndindakhombo
nahone a hu na mbilo ine ya do tanganedzwa arali musedzulusi a
tshi nga wana uri mbilo iyo i khou da nga murahu ha zwenezwi.
Hezwi zwi dovha hafhu zwa ri swikisa kha ndeme ya u vhona uri
Munetshedzi wa Tshumelo dza Masheleni wavho o bvisela khagala
milayo yothe yo tiwaho khathihi na vhunwe vhudifhinduleli vhune
a vhu ngo katelwa kha ndindakhombo, hu tshi katelwa na nyimele
dzine khadzo, ndindakhombo ya sa netshedzwe.

NZULELE YA VHO K

@ Mafhungo ngoho

Muvhigi wa mulandu o vha a khou di badela mbadelo dzawe dza nga
nwedzi kha pholisi yawe ya ndindakhombo ya nndu ye a do i dzhiiswa
nga mulandu wa uri o netshedzwa khadzimiso ya masheleni a u renga
nndu nga muhuwelelwa. Musi nndu ya muvhigi wa mulandu i tshi
tshinyadzwa nga mulandu wa mudzinginyo wa shango, o mbo di rumela
mbilo kha muhuwelelwa. Muhuwelelwa o mbo di thudzela kule mbilo iyo
na zwenezwo o ditika nga Ja uri tshinyalelo ye ya do vha hone a yo ngo
vhangwa nga mudzinginyo wa shango, yo vhangwa nga mulandu wa uri
itsho tshifhajo a tsho ngo fhatiwa hu tshi tevhedzelwa maitele one na uri
zwishumiswa zwa u fhata zwe zwa shumiswa zwo wanala zwi zwa maimo
a fhasi.

Muvhigi wa mulandu a tshi pfa a songo fushea nga mvelelo dza mbilo
yawe, o mbo di kwama ino Ofisi uri i mu thuse.

E Ndila yashu ya u phalala

Musi ri tshi tou tanganedza mbilaelo, ro mbo di davhidzana na
muhuwelelwa, he muhuwelelwa a fhindula nga u khwathisedza uri u ya
nga muvhigo wa musedzulusi, tshifhato itsho tsho vha tshi songo fhafwa
zwavhudi, tshi tsha maimo a fhasi nahone tshi na hunzhi ho khakheaho.
Muhuwelelwa o ditika nga fhungo |a uri hezwi zwo vha zwi tshi tou vha
zwithu zwi sa katelwi kha ndindakhombo zwine zwa tou vha khagala u
ya nga zwi re ngomu kha manwalo a pholisi, na uri ha ngo diimisela u
tanganedza mbilo ya u liliswa ya muvhigi wa mulandu.




Mafhungo aya o mbo di tanganedzwa Iwa tshiofisi uri hu vhe na thodisiso
khao u ya nga tshitenwa tsha 27(4) tsha Mulayo 32 wa 2002 wa Tshumelo
dza Ngeletshedzo ya zwa Masheleni na u dzhenelela (section 27(4) of the
Financial Advisory and Intermediary Services Act 32 of 2002). Heino Ofisi
yo amba zwauri a hu na manwalo e a do netshedzwa ane a sumbedza
uri muvhigi wa mulandu o talutshedzwa nga ha u sa katelwa uho hune
ha khou ambiwa, nga maanda zwi tshi da kha zwinwe zwitenwa zwe vha
ditika ngazwo musi vha tshi thudzela kule iyo mbilo. Zwo dovha hafhu
zwa bviselwa khagala kha muhuwelelwa uri a vho ngo nea muvhigi wa
mulandu manwalo a pholisi ane a sumbedza izwo zwine zwa si katelwe
kha pholisi nga murahu ha musi o no dzhia iyi phaolisi, a ho ngo vha na
thalutshedzo na nthihi ye ya vha i tshi nga vha yo mu nea tshikhala tsha
uri a dzhie tsheo yo teaho na u lingedza u fhungudza ndozwo yawe.

Nga murahu, muhuwelelwa o mbo di vhuya o no vha pfulufhedziso ya
masheleni ye ya tanganedzwa zwavhudi nga muvhigi wa mulandu.

@ Zwe ra guda

1. Zwinga vha zwavhudi uri u ite uri hu vhe na u senguluswa hafhu
ha ndeme ya ndaka yau nga musengulusi o diimisaho nga ethe
u itela uri i wanale i tshi khou tevhedzela maitele o teaho ane a ita
u vhe na mulalo u tshi divha uri mbilo inwe na inwe ine i nga vha
hone nga murahu a i nga do wanala i tshi kwamea nga fhungo Ja
uri a i ngo katelwa kha pholisi yeneyo.

2. Nga nnda ha u dibvisela khagala ho itwaho nga Munetshedzi
wavho wa Tshumelo dza zwa Masheleni, kha vha ite uri vha dzule
tshifhinga tshothe vha tshi pfesesa u sa katelwa hunwe na hunwe
hune ha vha hone kha pholisi yavho hune hu nga ita uri mbilo ine
ya nga vha hone tshifhinga tshi daho i si thudzelwe thungo.

NZULELENGUDWA YA 3

GAP COVER A YO NGO IMELA TSHIKIMU TSHA DZILAFHO

Vhunzhi ha zwikimu zwa dzilafho zwi katela mbadelo dza zwibadela
nga 100% ya reithi ya zwikimu zwa dzilafho. Fhedziha, vhunzhi ha
madokotela, madokotela a muaro, madokotela vha divhaho nga
ha vhutungu muvhilini na vhanwe vhanetshedzi vha tshumelo ya
ndondolo ya mutakalo vha phurofeshinala vha badelisa masheleni a
re ntha vhukuma u fhirisa haya o tendelaniwaho khao. Nga mulandu
wa zwenezwo, mirado ya zwikimu zwa dzilafho vha sala vhe na
thahelelo khulu zwi tshi da kha u badela tshumelo idzi, lune, zwi tshi
ya nga vhuhulu ha vhulwadze kana tshifhinga tshe muthu a dzula
sibadela, zwi nga kwama nga ndila i si yavhudi tshiimo tsha zwa
masheleni tsha murado. Gap Cover, ine ya si vhe tshikimu tsha
dzilafho, fhedzi ya vha pholisi ya ndindakhombo ine ya langwa
fhasi ha Mulayo wa Ndindakhombo dza Tshifhinga Tshipfufhi (Short
Term Insurance Act), i nga vha thandululo ine ya nga fhungudza
tshikhala tshi re hone vhukati ha mbadelo dza tshikimu tsha dzilafho
na reithi dzi badelisiwaho musi muthu a tshi khou tou badela u bva
tshikwamani tshawe. Fhedziha, zwi fanela u dzhielwa ntha uri sa
zwine zwa vha zwone kha pholisi inwe na inwe ya ndindakhombo,
pholisi ya Gap Cover na yone i di vha na zwine ya si zwi katele na uri
kanzhi a i badeli masheleni o tahelaho musi vho shumisa tshumelo
dzine a dzo ngo katelwa nga netiweke ya vhanetshedzi vha tshikimu
tshavho tsha dzilafho kana mbadelo dza zwibadela dzine tshikimu
tshavho tsha dzi dzhia sa dzi si dza ndeme. Hu nga di swika hune
hu sa katelwe na nyimele ine masheleni ane vha tea u a badela a
wanala o no fhira tshikalo tsha tshikimu tshavho tsha nga nwaha
kha mbadelo kana dzilafho li songo newaho thendelo. Nga ndila ya
gap cover, hu na zwiimiswa zwinzhi zwine zwa netshedza tshaka
nnzhi dzo fhambanaho dza u phalala kha zwiwo zwinwe na zwinwe
zwo fhamabanaho, na uri vha tea u vhona uri pholisi ine vha khou i
nanga yo tea tshothe thodea dzavho khathihi na mbuelo dzine dza
netshedzwa nga tshikimu tshavho tsha dzilafho. Hafha a si hone
hune ha itwa tshinwe na tshinwe.

NZULELE YA VHO G

@ Mafhungo ngoho

U engedza tshikimu tshawe tsha dzilatho, muvhigi wa mulandu o ita
khumbelo ya pholisi ya gap cover nga murahu ha themenndelo ya
muimeleli wa muhuwelelwa. Muvhigi wa mulandu o vha a tshi khou
humbula zwauri kha nyimele ine tshikimu tshawe tsha dzilafho tsha si
badele mbadelo yawe ya dzilafho nga vhudalo, pholisi yawe ya gap
cover i do badela ayo masheleni o tahelaho. Nga murahu ha u ilaxwa,
muvhigi wa mulandu, o tumbula zwauri hu na thahelelo ya masheleni e
tshikimu tshawe tsha dzilafho tshi si a badele, ngauralo a fhedza o tou
badela iyo thahelelo u bva tshikwamani tshawe, nga murahu a kona u
isa zwilipi u itela uri vha mu humisele masheleni awe murahu u ya nga
mbekanyamaitele.

Fhedziha muhuwelelwa o balelwa u badela mbilo iyo nahone muvhigi wa
mulandu we a do pfa u nga tshitenwa tsha ndaka tsha phaolisi a tsho ngo
falutshedzwa zwavhudi khae, o mbo di kwama ino Ofisi uri a wane thuso.

E Ndila yashu ya u phalala

Muvhigi wa mulandu o rumelwa murahu kha muhuwelelwa u ya nga
Milayo ya Maitele a Ofisi (Rules on Proceedings of the Office). Kha
vhudavhidzani hashu, ino Ofisi yo humbela zwauri muhuwelelwa a
netshedze manwalo a sumbedzaho uri milayo ya ndaka ya pholisi
yo bviselwa khagala zwavhudi kha muvhigi wa mulandu u ya nga
mbetshelwa ya Khoudu Nyangaredzi ya Vhudifari (General Code of
Conduct), na uri muvhigi wa mulandu o vhewa kha vhuimo vhune a nga
kona u dzhia tsheo yo teaho.

Muhuwelelwa o kundelwa u davhidzana na ino Ofisi nga ha mafhungo
ane a khou ambiwa, madzuloni a nanga u tou fhindulana na murengi, he
ha do pfala ho vha na u humbela pfarelo nga muhuwelelwa malugana
na tshumelo ine i vhe yavhudi hu tshi katelwa na u khwathisedza zwauri
mbilo i do badelwa nga vhudalo

@ Zwe ra guda

1. Ndindakhombo ya gap cover a si tshikimu tsha dzilafho nahone
a i nga do shuma madzuloni a tshikimu tsha dzilafho kha nyimele
ine tshikimu tsha sa netshedze tshumelo, kana hune tshikimu
tsha dzilafho tsha vha tsho hana u badela kha dzinwe tshaka
dza dzilafho.

2. U tea u pfesesa zwavhudi uri u khou renga lushaka lufhio lwa
pholisi ya gap cover, khathihi na mbuelo dzine dza vha hone u
ya nga pholisi yeneyo uri u vhe na vhutanzi ha uri a i lwedzani na
tshikimu tsha dzilafho tshine wa vha wela khatsho, na uri i khou
tshimbilelana na thodea dzavho.




NZULELENGUDWA 4

OKWENGEZIWE OKUFAKWE ABAKHIQIZI KUSHO
UKUVIKELEKA OKWENGEZIWE

Zwishumiswa zwa u engedzedza kha modoro zwe zwa pangelwa
ngomu limagani zwi ita uri hu vhe na mariwe masheleni ane a tea u
badelwa.

Muhumbulo muhulwane wa ndindakhombo ndi u vhea muthu kha
vhuimo he a vha e khaho phanda ha musi tshinyalelo i sa athu u
bvelela. Ngauralo, ndi zwa ndeme u vhona uri modoro wavho u na
ndindakhombo yo teaho nahone hezwi zwi katela u talusa zwithu
zwothe zwa u engedzedza zwine zwa vha hone kha modoro. Kha
ndindakhombo khulwane ya modoro i katelaho, ndindakhombo i do
nea tsireledzo kha u swika kha mutengo wa modoro wa tshenetsho
tshifhinga hu tshi katelwa na zwishumiswa zwe modoro wa da wo
pangelwa u bva limagani zwine zwa vha zwo katelwa kha mutengo
wawo. Tshilipi (invoice) tsha murengisi ndi tshone tshine tsha do
sumba ndila malugana na hezwi, sa tsumbo; minwe mimodoro ine
ya da na sithi dza mukumba. Arali sa tsumbo, hu na zwinwe zwa u
engedzedza zwe vha oda uri modoro u bve limagani wo pangelwa,
zwi tea u sumbedzwa nga ndila i pfalaho nahone hu na mtengo wa u
zwi vhuedzedza arali zwi tshi nga tswiwa. Hezwi zwishumiswa zwa
u tou engedzedza, u ya nga mulayo, zwi do taluswa nga thungo kha
tshilipi (invoice) tsha murengisi, nahone, u bvisela hezwi zwithu
khagala, zwi amba uri vha do badela inwe mbadelo nga ntha nga
nwedzi, fhedzi vha dovha vha vha na mulalo nga u divha zwauri vha
do diwana vhe kha vhuimo vhuthihi arali hu tshi nga vha na ndozwo
inwe na inwe.

NZULELE YA‘'VHO T’

@ Mafhungo ngoho

Nga Fulwi 2014, muvhigi wa mulandu Vho T, vho diwana vhe kha khombo
ya modoro ye ya do ita uri modoro wavho u phumuliwe. Nga murahu
ha musi vho rumela mbilo kha vha ndindakhombo, muvhigi wa mulandu
vho netshedzwa thendelano ya ndozwo ye musi vha tshi i sedzulusa
zwavhudi, vha wana i tshi sumbedza thahelelo i swikaho R79000.
Muvhigi wa mulandu vho mbo di limuwa zwa uri hu na zwithu zwinzhi zwi
songo katelwaho kha thendelano ya ndozwo, na uri ndi mavhone a xenon
lights, mag wheels na sunroof fhedzi zwe zwa katelwa. Zwithu zwi ngaho
sports seats dza phanda, blue tooth, aluminium trim na zwinwe, a zwo
ngo katelwa, zwo dzhiiwa sa zwishumiswa zwa u engedzedza zwi songo
doweleaho zwine a zwo ngo buliwa kha pholisi. Muvhigi wa mulandu o
vhaiswa nga zwine a khou newa na zwe a zwi dzhia sa u kundelwa ha
muimeleli wa muhuwelelwa kha u eletshedza nga ndila yo teaho zwi tshi
da kha zwithu zwine zwa tea u falusa zwavhudi, muvhigi wa mulandu o
- mbo di kwama ino Ofisi uri i mu thg§eg.;; ¥ ‘

£y

E Ndlila yashu ya u phalala

Ri tshitou fhedza u tanganedza mbilahelo, ro mbo dii thirisela phanda kha
muvhuwelelwa u ya nga milayo ya maitele a ino Ofisi. Musi a tshi fhindula,
muhuwelelwa o amba zwa uri muvhigi wa mulandu o talutshedziwa nga
ha ndeme ya u vhona uri zwishumiswa zwothe zwa u engedzedza zwo
taluswa nga ndila i pfalaho, na uri nga mulandu wa zwenezwo, muvhigi
wa mulandu o talusa sunroof, mag wheels na xenon lights. Muhuwelelwa
o dovha hafhu a sumbedzisa uri fomo ya mahumbulwa ye ya do dadzwa
phanda ha muvhigi wa mulandu a yo ngo katela na tshithihi tsha hezwi
zwishumiswa zwe zwa vha zwi songo katelwa musi hu tshi itwa mbilo.

Nga tshifhinga tsha thodisiso, muhuwelelwa o dovha hafhu a sumbedzisa
uri muvhigi wa mulandu o vha e na ndindakhombo tshifthingani tsho
fhiraho na vhanwe Vhanetshedzi vha Tshumelo ya zwa Masheleni
(Financial Services Provider (‘FSP’) kha modoro wonoyo muthihi na uri
zwenezwo zwithu zwithihi zwa u engedzedza zwo di bulwa kha shedulu
ya ndindakhombo. Ino Ofisi yo kwama Vhanetshedzi vha Tshumelo
dza zwa Masheleni vha u thoma he ra do newa nyambedzano yo tou
rekhodiwaho ya vhukati ha muvhigi wa mulandu na muimeleli wa
Vhanetshedzi vha Tshumelo dza zwa Masheleni tshithingani tsha musi
pholisi iyi i tshi khou thoma.

Kha nyambedzano dzenedzi muimeleli wa Vhanetshedzi vha Tshumelo
dza zwa Masheleni o falutshedza muvhigi wa mulandu nga vhudalo nga
ha ndeme ya u vhona uri zwishumiswa zwothe zwa u engedzedza zwine
zwa vha zwi songo doweleaho kha modoro zwi tea u bulwa zwa dovha
zwa faluswa nga vhudalo u itela uri zwi katelwe musi hu tshi vha na mbilo.
Muvhigi wa mulandu o pfala a tshi khou khwathisedza u pfesesa hawe
ndeme ya u ita ngauralo a fhedza nga u bvela phanda a nwalia sunroof,
mag wheels na xenon lights nahone o zwi ita e na muhuwelelwa.

Ino Ofisi ngauralo yo pfa yo fushea uri kha nyimele mbili dzo
fhambanaho, muvhigi wa mulandu o eletshedzwa nga ha ndeme ya u
vhona uri zwishumiswa zwothe zwa u engedzedza kha modoro wawe
zwi khou taluswa, fhedzi a fhedza o balelwa u bvisela khagala zwinwe
zwishumiswa zwa u engedzedza nga nnda ha izwo zwiraru zwe zwa
bulwa afho ntha. Sa izwi muvhigi wa mulandu o no di saina thendelano ya
ndozwo na uri o no di wana mbadelo u bva kha ndindakhombo, ino Ofisi
a i vhoni hu na tshiitisi tsha uri hu dovhe hu vhe hafhu na dzinwe mbadelo
u bva kha muhuwelelwa nahone mulandu wo phumulwa.

@ Zwe ra guda

1. Zwithu zwothe zwa u engedzedza zwi songo doweleaho kha
modoro zwine zwa vha zwo tou hodiwa u bva limagani, zwi tea u
bulwa kha pholisi.

2. Ndi zwa ndeme u sedza tshilipi (invoice) tsha murengisi sa izwi

PFULUFHEDZISO — U TUMBULA MASHELENI VHUKATI ZWI
NGA DURA VHUKUMA DURA

Kanzhi khamphani dza ndindakhombo, dzi nea pfulufhedziso ya
masheleni ane a do wanala nga murahu kha tshumelo dzi fanaho
na pholisi ya endawumenthe, u itela uri muthu a vhe na masheleni
o bindudzwaho ane a vha na vhutanzi ha uri u do a wana arali
nzwalelo dzi tshi nga vha nga ndila ine i si vhe yavhudi. Zwi tea u
humbulwa uri hu do vha na mbadelo dza nga ntha kha pfulufhedziso
heyi, zwine zwi nga vha na masiandoitwa kha masheleni ane a tea u
wanala musi pholisi i tshi vhibva arali phothifolio yo nangwaho i tshi
nga sumbedza nyaluwo yavhudi nga tshifhinga tsha mubindudzo
uyo. Tshinwe tshitenwa tsha ndeme tsha pfulufhedziso idzo, ndi
tsha uri i do kwamea nga u tuswa ha masheleni hunwe na hunwe
zwine zwi nga ita uri hu vhe na u fhungudzea hafhu ha masheleni e
a fulufhedziswa u do badelwa musi pholisi i tshi vhibva. Mubindudzi
u tea u pfesesa uri u dzhia pfulufhedziso ya masheleni ane a do a
wana (guarantee) khathihi na thodea ya u tumbula masheleni nga
tshifhinga tsha musi mubindudzo u kha di vha kati, zwi di vha na
mbadelo yazwo, izwi zwi do mu thusa uri a kone u dzhia tsheo yo
teaho ya uri hone thodea dzawe na phurofaili yawe ya khohakhombo
zwi nga thuswa nga u dzhia pfulufhedziso iyo naa.

ICALA LIKAMRS S

@ Mafhungo ngoho

Muvhigi wa mulandu o kwama muimeleli wa muhuwelelwa a tshi khou
foda ngeletshedzo malugana na uri a nga bindudza hani masheleni
a swikaho R450000. Masheleni aya o vha a tshi khou itela u dadzisa
masheleni ane muvhigi wa mulandu a a wana nga nwedzi, nga mulandu
wa nyimele yawe na fhungo |a uri haya masheleni a sumbedza phothifolio
yawe yothe ya mubindudzo, o humbela ndila ya kubindudzele i sa
shanduki. Muimeleli wa muhuwelelwa o themenndela zwauri masheleni
a bindudzwe kha pholisi ya endawumenthe ine ya kona u swikelelea
nga ndila nnzhi nahone ine ya vha na tsireledzo ya pfulufhedziso ya
masheleni ane a do wanala (guarantee), zwine u ya nga muhuwelelwa
zwa do ita uri muvhigi wa mulandu a kone u fumbula masheleni nga
nwedzi u bva kha pholisi uri a kone u engedza muholo wawe nga thungo
a di fhedza a tshi kha di vha na pfulufhedziso ya masheleni ane utea u a
wana musi phalisi i tshi vhibva.

Zwe muvhigi wa mulandu a vha a sa khou zwi divha nga tshenetsho
tshithinga, ndi zwauri masheleni manwe na manwe e a vhuya a bvisa
kha pholisi a tshi itela muholo wa nwedzi, ndi one o itisaho uri hu vhe
na u vhalululwa hafhu ha masheleni ane a khou lavhelwa u do badelwa
musi phalisi i tshi vhibva. Nga murahu ha u wana tshitatamennde tsha
tsedzuluso ya masheleni tsha nwaha nga nwaha, muvhigi wa mulandu
0 do wana zwauri masheleni e a bindudza o no fhungudzea u bva kha
R450000 ye a vha o i bindudza a vho vha fhedzi R239000.

Muvhigi wa mulandu o kwama ino Ofisi a tshi khou humbela uri a vhewe

kha vhuimo he a vha a tshi do vha e khaho arali o vha o newa phalisi ine
ya elana na thodea dzawe.

MAIPFI A NDIVHUWO

E Ndila yashu ya u phalala

Phindulo ya muhuwelelwa kha ili fhungo yo vha ya uri muvhigi wa
mulandu o vha e na vhuimo vhunwe ha masheleni he a vha a tshi khou
vhu toda na uri tshumelo ye ya do themendelwa nangoho yo nea uyu
muvhigi wa mulandu vhuimo ha Jikhwidithi he ha tikedza thodea yawe
ya masheleni. Zwi tshi ya phanda u ya nga muhuwelelwa, themendelo
ya masheleni ye ya netshedzwa i elana na phurofaili ya khohakhombo
ya muvhigi wa milandu. Ngauralo, muhuwelelwa o vha na kuhumbulele
kwa uri themenndelo iyo yo vha i tshi elana na thodea dza muvhigi wa
mulandu, na uri ndozwo ya masheleni yo itiswa nge muvhigi wa mulandu
a vha na lutamo lwa u vha na masheleni a thiraho zwine phothifolio yawe
i nga kona u zwi tikedza nga ndila ya nyaluwo.

Ofisi ino yo vha na muhumbulo wa uri u kundelwa ha muhuwelelwa zwi
tshi da kha u eletshedza muvhigi wa mulandu nga ndila yo fhelelaho nga
ha ndeme ya u tumbula masheleni ane a sa do fhirisa kushumele kwa
phothifolio, zwo shela mulenzhe kha ndozwo ya masheleni sa izwi muvhigi
wa mulandu a songo vhewa kha vhuimo vhune a nga kona u dzhia tsheo
yo teaho. Naho zwo ralo, ino Ofisi na yone yo vha na muhumbulo wa uri
masheleni e muvhigi wa mulandu a fulufhedziswa uri u do a wana, o vha
a sa elani na thodea dzawe, nga mulandu wa uri nga nnda ha uri muvhigi
wa mulandu o badela manwe masheleni a u engedzedza, masheleni o
bviswaho nga nwedzi na one o ita uri hu vhe na u fanganyelwa hafhu ha
masheleni ane a do a wana. Ngauralo, muvhigi wa mulandu o itwa uri a
shume e na muhumbulo une wa si vhe wone wa uri a nga kona u fumbula
masheleni o imaho ngauri a di fhedza hafhu o wana masheleni othe e a
fulufhedziswa uri u do a wana musi phaolisi i tshi vhibva.

Hezwi zwo vha vhunwe vhutanzi ha u dadzisa kha fhungo |a uri
themenndelo dze dza newa nga muimeleli wa muhuwelelwa dzo vha dzi
sa elani na thodea dza muvhigi wa mulandu, na uri ho themenndelwa kha
muhuwelelwa uri fhungo ili Ji ladzwe nga ndila u nea muvhigi wa mulandu
masheleni ane a pfala. Muhuwelelwa o mbo di fangana na muvhigi wa
mulandu a mu nea pfulufthedziso ya masheleni ye muvhigi wa mulandu a
i tanganedza nga vhudalo nahone ya vha u ladza fhungo ili lwa tshothe.

@ Zwe ra guda

1. Masheleni e a do fulufhedziswa u do badelwa musi pholisi i tshi
vhibva, a vha na dzinwe mbadelo dza nga thungo dzine dza nga
kwama masheleni ane muthu a nga a wana musi pholisi i tshi
vhibva

2. U tanganyelwa hafhu ha masheleni e a do fulufhedziswa u do
badelwa musi pholisi i tshi vhibva nga murahu ha musi ho vha
na u tumbulwa ha masheleni, zwi ita uri pholisi iyi ine ya vha na
masheleni a fulufhedziswaho u wanala fhedzi musi i tshi vhibva,
i sa vhe yavhudi kha mubindudzi ane a foda u vha na masheleni
nga nwedzi.

3. Mubindudzi ane a khou humbula u bindudza u fanela u divha
zwauri hu na ndinganyiselo vhukati ha khohakhombo na mbuelo,
na uri hu na masiandoitwa na zwidamurahu kha u dzhia phalisi
ine ya vha na pfulufhedziso ya masheleni ane a do badelwa musi
i tshi vhibva zwine zwa tea u dzhielwa ntha zwi tshi vhambedzwa
nathodea dzavho khathihi na zwipikwa zwavho siani Ja masheleni.

Komiti ya Nyusiletha i tama u livhuwa Vho Nomfundo Dhlomo, Vho Sesethu Memese,
Vho Hendrina Williams na Vho Rita van der Westhuizen kha u shela havho mulenzhe kha
mvelaphanda ya Under the Boabab ine ya vha nyusiletha ya Ofisi ya FAIS Ombud.

